
Hadith Number 49

Yageen Aur Tawakkul Ki Fazilat

Hazrat Umar bin Khattab dis <l &2y se riwayat hai ke Nabi Kareem & ne farmaya:

"Agar tum Allah par is tarah tawakkul karo jaise tawakkul karne ka haq hai, to woh tumhein usi
tarah rizq dega jaise parindon ko rizq milta hai. Woh subah ko bhookay nikalte hain aur shaam ko
pet bhar kar wapas aate hain."

Yeh hadith Allah par yageen aur tawakkul ki ahmiyat ko wazeh karti hai. Nabi # ne tawakkul ko
samjhanay ke liye parindon ki misaal di, jo subah apne ghonslay se nikal kar Allah ki rah se rizq
hasil karte hain aur shaam ko pet bhar kar wapas aate hain. Isi tarah, ek musalman ko apni
zindagi mein har kaam mein Allah par puri tarah tawakkul karna chahiye, aur yeh yakeen rakhna
chahiye ke jo Allah ne uske liye likha hai, woh usse zaroor milega.

Is hadith se yeh sabaq milta hai ke ek musalman ko apne kaamon mein apni mehnat to zaroor
karni chahiye, lekin uska dil Allah par tawakkul aur yakeen se bhara hona chahiye. Hum jo bhi
kaam karte hain, chahe woh rozgar ho, ilm ho ya zindagi ke doosre maamlaat, humein yeh
yakeen rakhna chahiye ke Allah hi hai jo har cheez ka malik hai aur wohi apni marzi se humari
madad karta hai.

Nabi & ne humain yeh bhi bataya ke agar hum Allah par puri tarah tawakkul karenge, to woh
humari mehnat aur koshishon ko asaan bana dega, aur humare liye rizq aur barakah laayega.
Allah ka hukm aur uska faisla hi sab se aham hota hai.

Tawakkul Ki Ahmiyat

Is se yeh sabak milta hai ke ek momin ka asal kaam Allah par tawakkul karna hai. Agar insaan
Allah par tawakkul karta hai, to Allah uske liye kaafi ho jata hai. Hazrat Ibrahim (AS) ne jab apni
zindagi ka sab se mushkil waqt, yani aag mein daal diye jane ke waqt, yeh lafz kaise kaha tha:
"Hasbunallahu wa ni'mal wakeel"

"Allah humare liye kaafi hai aur woh behtareen madadgar hai."

Nabi & ne bhi apne mushkil waqt mein, jab Quraish aur dusre gabail unke khilaf ikhatta ho gaye
the, yehi lafz kaha tha. Jab insaan Allah par puri tarah bharosa karta hai aur uski madad par
yageen rakhta hai, to Allah uski madad karta hai, aur mushkil wagt mein uske liye asaaniyan
paida kar deta hai.

Tawakkul Mein Kuch Zaroori Cheezein

Tawakkul ka matlab sirf yeh nahi ke insaan apne kaam chor de aur baith kar umeed rakhe. Is
mein kuch zaroori baatein hain:

1. Asbab ka ikhtiyar karna — Tawakkul ka pehla hisa yeh hai ke insaan apni taraf se jo
mumkin kaam hain, woh kare. Jaise parinday apni rozi ke liye subah nikalte hain, waise hi
insaan ko apni taraf se kaam karna zaroori hai.

2. Asbab par bharosa na karna — Insaan ko apni mehnat aur asbab par bharosa nahi karna
chahiye, balki uska tawakkul Allah par hona chahiye.

3. Yaqeen rakna ke asbab mein asar Allah ki marzi se hai — Har kaam mein Allah ki marzi
aur uski madad ka yageen rakhna zaroori hai.

Agar insaan in teeno baaton ko apna le, to woh asal tawakkul karega.Jis Admi me tawakkul aur
yageen hai to mamuli sa asbaab bhi ikhtiyaar karega, Allah usey rozi zaroor dega.

Hadith Number 50

Zikr-e-Allah Ki Targheeb

Hazrat Abdullah bin Busr dis <! &2y se riwayat hai ke ek aadmi Nabi & ke paas aaya aur kaha:
"Ya Rasulullah! Islam ke hukm bohot zyada ho gaye hain. Kya aap humein ek aisi cheez batayein
jo sab se asaan ho aur jisse hum jannat hasil kar sakein?"

Nabi # ne jawab diya: "Tumhare zaban ko hamesha Allah ke zikr se tar rakho."

Yeh hadith zikr-e-Allah ki ahmiyat ko wazeh karti hai. Nabi &5 ne ek aise aadmi ko, jo Islam ke
ahkaam se pareshan tha, sab se asaan aur behtareen amal bataya: Allah ka zikr. Allah ka zikr na
sirf ek amal hai, balki yeh insaan ki rooh ko sukoon deta hai aur uski zindagi ko behtar banata hai.
Jab insaan apni zindagi mein Allah ka zikr karta hai, to woh na sirf apne dil ko sukoon deta hai,
balki apni zindagi mein Allah ki madad aur barakah bhi hasil karta hai.

Allah ka zikr insaan ki zindagi mein ek noor aur barakah laata hai. Jab insaan har waqt apni zaban
par Allah ka naam leta hai, toh uske dil mein Allah ki yaad rehti hai, aur yeh usse har burai se
bachata hai. Is hadith se yeh sabaq milta hai ke humain apne har din ke kamo mein Allah ka zikr
karte rehna chahiye, chaahe woh waqt ho, jagah ho, ya halat ho.

Allah ne Quran mein farmaya:
"Aye logon jo imaan laye ho, Allah ka zikr zyada karo."

Zikr-e-Allah na sirf duniya mein sukoon aur barakah laata hai, balki yeh insan ko aakhiraat mein
bhi kamyabi aur jannat ke gareeb karta hai.

Zikr-e-Allah Ke Faiday
1. Allah ki madad milti hai — Jab insaan Allah ka zikr karta hai, to Allah uski madad karta hai.
2. Gunahon se bakhshish milti hai — Zikr se insan apne gunah maaf karwa sakta hai.

3. Dil ko sukoon milta hai — Zikr se dil ko sukoon milta hai, jo har musibat aur fikr ko door
karta hai.

4. Kamyabi ka zariya hai — Zikr-e-Allah kamyabi ki taraf le jata hai.

5. Azaab se nijaad - Zikr-e-Allah itni azeem neki hai kay is se azaab ne nijaad mil jaega.

Allah Ka Zikar Aur Us Ki Ahmiyat

Allah ke zikr ka maqgsad us ki yaad aur us ke qurb ko hasil karna hai. Allah ke tamam asma-e-
husna (khoobsurat naam) ka zikar karna, un ka matlab samajhna aur un ke mutabig amal karna
ek alag ibadat hai. Magar jo mukhtasir aur asan zikar Nabi & ne sikhaya hai, wahi asal zikar hai,
jaise: Subhan Allah, Alhamdulillah, La ilaha illa Allah, Allahu Akbar.

Zikar Ke Do Qisam

1. Khaas Zikar: Ye woh azkaar hain jo khaas waqat aur jagah ke liye hain, jaise subah-o-
shaam ke azkar, masjid mein dakhil hone aur nikalne ke azkaar, sone se pehle ke azkaar,
etc. In azkaar ko wahi tarteeb aur migdaar mein parhna chahiye jo Nabi & ne sikhayi.

2. Aam Zikar: Ye kisi khaas jagah yeh waqgt ke sath maqgsoos nahi hai. Jitni dafa chahein
parhein, aur jitna chahein karen. Is mein kisi ma'ayan ginti ki pabandi nahi hai.

Zikar Aur Ginti

Nabi & ne zikar ki ginti ke liye unglion ka istamaal karne ka hukm diya. Hadith ke mutabig,
ungliyan gayamat ke din tasbeeh parhne wale ke hag mein gawahi denge. Badi tasbeeh ya
electronic counters ka istamaal nahi karna chahiye, kyunki ye riyakari ka sabab ban sakta hai.

Jhootey Ageede Ka Rad

Zikar mein kisi miqdaar ki hadd ka ta’yyun karna ghalat hai. Allah ne Qur’an mein zikar-e-kasrat
ka hukm diya hai aur iska faida hi faida hai.

